    Keli káti karl 
Ég heiti Keli káti karl 
og kraftajötunn er. 
Þegar ég fer út-út, 
hrökkva´allir í kút-kút. 
Ég heiti Keli káti karl, 
tra-la-la-la-la-la-la-la!
Kalli litli kónguló
Kalli litli kónguló

klifraði upp í tré.

Þá kom regnið og Kalli litli datt

upp kom sólin og þerraði hans kropp.

Kalli litli kónguló klifraði upp í topp.

Dúkkan hennar Dóru
Dúkkan hennar Dóru var með 
sótt, sótt, sótt

hún hringdi og sagði lækni að koma
fljótt, fljótt, fljótt.

Læknirinn kom með sína tösku 
og sinn hatt,

hann bankaði á hurðina rattatatata.

Hann skoðaði dúkkuna og hristi sinn haus.

Hún strax skal í rúmið og ekkert raus,

hann skrifaði á miða 
hvaða pillur hún skildi fá

ég kem aftur á morgun 
ef hún er enn veik þá.

    Strætisvagninn

Hjólin á strætó snúast hring, hring, hring

hring, hring, hring

hring, hring, hring.

Hjólin á strætó snúast hring, hring, hring

út um allan bæinn.

Dyrnar á strætó opnast út og inn…

Peningar í strætó segja kling, kling, kling…

Fólkið í strætó segir bla, bla, bla…

Krakkarnir í strætó segja uh, uh, uh…

Bílstjórinn í strætó segir ssh,ssh, ssh…

Ein ég sit og sauma
Ein ég sit og sauma

inn´í litlu húsi.

Enginn kemur að sjá mig

nema litla músin.

Kolakassinn
Jói datt í kolakassann

hæ fadderí faddí ralalalala.

Anna átti að vera að pass´ann

hæ fadderí faddí ralalalala.

Ef að Palli vissi það 

þá yrði hann alveg steinhissa.

Hæ fadderí og hæfaddera, hæfadderí fadderalalala.

    Í grænni lautu
Í grænni lautu 

þar geymi ég hringinn,

sem mér var gefinn,

en hvar er hann nú,

-hvar er hann nú?

Stóra brúin
Stóra brúin fer upp og niður,

upp og niður, upp og niður,

stóra brúin fer upp og niður 

allan daginn.

Bílarnir aka yfir brúna…

Skipin sigla undir brúna…

Flugvélar fljúga yfir brúna…

Fiskarnir synda undir brúna…

Fuglarnir fljúga yfir brúna…

Börnin ganga yfir brúna…

Frænkuvísur




Ég á gamla frænku sem heitir Ingeborg

Við eftir henni hermum er við göngum niður á torg.

:,:Og svo sveiflast fjöðrin og fjöðrin sveiflast svo:,:

:,:Og svo sveiflast hatturinn og hatturinn sveiflast svo:,:

:,:Og svo sveiflast karfan og karfan sveiflast svo:,:


:,:Og svo sveiflast pilsið og pilsið sveiflast svo:,:

:,:Og svo sveiflast sjalið og sjalið sveiflast svo:,:

:,:Og svo sveiflast frænkan og frænkan sveiflast svo:,:

Hóký Póký 

Við setjum hægri höndina inn, 
við setjum hægri höndina út, 
inn, út, inn, út - og hristum hana til. 
Við gerum hóký-póký 
og snúum okkur í hring. 
Þetta er allt og sumt! 

Oooó-Hóký-hóký-póký! 
Oooó-Hóký-hóký-póký! 
Oooó-Hóký-hóký-póký! 
Þetta er allt og sumt!

Fram, fram fylking

Fram , fram fylking,

forðum okkur hættu frá.

Ræningjar oss vilja ráðast á.

Sýnum nú hug,

djörfung og dug.

Vaki, vaki, vaskir menn,

voða ber að höndum.

Sá er okkar síðast fer,

sveipast hörðum böndum.

Nafnavísur
,,Þorsteinn” dansar á pallinum

Og ,,Birna” skellihlær,

,,,Rebekka” er á sokkunum 

Og ,,Gísli” datt í gær.

,,Benni” keyrir bíl með ,,Hönnu” í 

Og ,, Gunnar Berg” kastar bolta til ,,Klöru”.

Fingurnir
Einn lítill,

tveir litlir,

þrír litlir fingur,

fjórir litlir,

fimm litlir,

sex litlir fingur,

sjö litlir,

átta litlir,

níu litlir fingur,

tíu litlir fingur á höndum.

Tíu
 litlir,

níu litlir,

átta litlir fingur,

sjö litlir,

sex litlir,

fimm litlir fingur,

fjórir litlir,

þrír litlir,

tveir litlir fingur,

einn lítill fingur á höndum.

Hreyfa litla...
Hreyfa litla fingur, 
hreyfa litla fingur, 
hreyfa litla fingur 
og frjósa eins og skot!
(tær, tungur, nebba, augu,
 hendur, fætur o.s.frv.)

Höfuð, herðar, hné og tær

Höfuð, herðar hné og tær

hné og tær. 

Höfuð, herðar hné og tær

hné og tær.

Augu, eyru, munnur og nef.
Höfuð, herðar hné og tær

hné og tær.

Við klöppum öll…
Við klöppum öll í einu,
við klöppum öll í einu,
við klöppum öll í einu,
það líkar okkur vel!

(stöppum, hoppum, grátum, hlæjum, 
sofum, hvíslum, smellum o.s.frv
     Einn var að smíða

Einn var að smíða ausutetur
annar hjá honum sat.
Þriðji kom og bætti´um betur
hann boraði á hana gat.
Hann boraði á hana eitt,
hann boraði á hana tvö,
hann boraði á hana þrjú og fjögur,
fimm og sex og sjö.
Fingurnir

Þumalfingur þumalfingur

hvar ert þú ?

Hér er ég, hér er ég


góðan daginn, daginn, daginn

Þú skalt klappa
Þú skalt klappa ef  þú hefur létta lund, (klapp klapp)
Þú skalt klappa ef  þú hefur létta lund, (klapp klapp)
Þú skalt klappa allan daginn,

svo það heyrist útum bæinn.

Þú skalt klappa ef þú hefur létta lund. (klapp klapp)
 

Stappa, smella, hoppa, hlæja……..
Fingraþula

Þumalfingur er mamma,

sem var mér vænst og best.

Vísifingur er pabbi,

sem gaf mér rauðan hest.

  

Lanagatöng er bróðir,

sem býr til falleg gull.

Baugfingur er systir,

sem prjónar sokka úr ull.

  

Litlifingur er barnið,

sem leikur að skel.

Litli pínu anginn,

sem stækkar svo vel.

  

Hér er allt fókið

svo fallegt og nett.

Fimm eru á bænum,

ef talið er rétt.

  

Ósköp væri gaman

í þessum heim,

ef öllum kæmi saman

eins vel og þeim.
Ég ætla að syngja,
:,:Ég ætla að syngja:,:
Ég ætla að syngja lítið lag.

Hérna eru augun,

hérna eru eyrun,

hérna er ,,nebbinn” minn

og munnurinn

:,:Ég ætla að syngja:,:
Ég ætla að syngja lítið lag.

Hérna er bringan,

hérna er naflinn,

hérna er rassinn minn

og búkurinn.

:,:Ég ætla að syngja:,:
Ég ætla að syngja lítið lag.

Hérna eru fingurnir,

hérna er höndin,

hérna er olnboginn 

og handleggurinn.

:,:Ég ætla að syngja:,:
Ég ætla að syngja lítið lag.

Hérna eru tærnar,

hérna er hællin,

hérna er hnéð á mér

og fótleggurinn hér.
Tilfinningablús 

Ég finn það ofan´í maga - ooohó! 
Ég finn það fram í hendur - ooohó! 
Ég finn það niður´í fætur - ooohó! 
Ég finn það upp í höfuð - ooohó! 

:,:Ég finn það hér og hér og hér og 
hér og hér og hér og hér hvað ég er glöð! 
Hér inni´í mér!:,: (reið, leið, svöng, þreytt o.s.frv.)
Lausavísur
Sigga litla systir mín 

situr úti í götu

ána sína auðarlín 

er að mjólka í fötu                

Klappa saman lófunum        

reka féð úr móunum

vinna sér inn bita

láta ekki hann pabba vita

Klappa saman lófunum        

reka féð úr móunum

tölta á eftir tófunum

tína egg frá spóunum

Bíum, bíum bamba 

börnin litlu þamba

fram á fjallakamba

þau fara að leita lamba          

Afi minn fór á honum Rauð

eitthvað suður á bæi

að sækja bæði sykur og brauð

sitt af hvoru tagi       

Afi minn og amma mín

úti á Bakka búa

þau eru bæði sæt og fín 

og þangað vil ég fljúga

Vertu við afa væn og fín

virtu þína ömmu

kysstu hann pabba kindin mín 

og klappaðu henni mömmu

Litla Jörp með lipran fót

labbar götu þvera

hún mun seinna á mannamót

mig í söðli bera

Fljúga hvítu fiðrildin

fyrir utan glugga.

þarna siglin einhver inn

ofurlítil dugga

Fuglinn segir bí bí bí

bí bí segir Stína

kveldúlfur er kominn

í kerlinguna mína

Grýla á sér lítinn bát

rær hún fyrir sandi

þegar hún heyrir barnagrát

flýtir hún sér að landi

Rauður minn er sterkur, stór

stinnur mjög til ferðalags

suður á land hann feitur fór

fallegur á tagl og fax

Runki fór í réttirnar

ríðandi á honum Sokka

yfir holt og hæðirnar

hann lét klárinn brokka

Við skulum róa sjóinn á

að sækja okkur ýsu

en ef hann krummi kemur þá

og kallar á hana Dísu

Við skulum ekki hafa hátt

það er maður á glugga

hann er vanur að henda hátt

og hylja sig í skugga

Buxur, vesti, brók og skó

bætta sokka nýta

húfutetur, hálskút þó

háleistana hvíta

Ofan gefur snjó á snjó

snjó um vefur flóa tó

tóa grefur móa mjó

mjóan hefur skó á kló

Farðu að sofa fyrir mig 

fyrst þú mátt og getur

ég skal breiða ofan á þig 

ofurlítið betur

Stígur hún við stokkinn 

stuttan á hún sokkinn

ljósan ber hún lokkinn 

litli stelpuhnokkinn

Hani, krummi, hundur, svín

hestur, mús, tittlingur

galar, krunkar, geltir, hrín

gneggjar, tístir, syngur

Sungu með mér svanur, örn

smyrill, kría, haukur

keldusvín og krummabörn

kjói og hrossagaukur

Bráðum fæðast lítil lömb

leika sér og hoppa

með lítinn munn og litla vömb

lambagrasið kroppa

Minn er hestur grænn og grár

gulur, ljós og skjóttur

rauður, jarpur, brúnn og blár

bleikur og litföróttur

Pabbi, pabbi minn
Pabbi, pabbi minn,

pabbi segir hann Steini,

komdu komdu inn,

komdu vinurinn eini.

En þegar ég er orðinn stór

elti ég þig um bæinn,

er með þér úti í kirkju og kór

og hvar sem þú verður á daginn.

Við erum góð
Við erum góð, góð hvert við annað

aldrei stríðum eða meiðum neinn.

Þegar við grátum huggar okkur einhver

þerrar tár og klappar okkar kinn.

Þegar við grátum huggar okkur einhver

þerrar tár og klappar okkar kinn.

Palli var einn í heiminum
Ég þekki einn lítinn labbakút


sem langaði til að stelast út.

Á litlu tánum læddist einn,

og langaði ekki að vekja neinn.

A-ha-ha, trúðu mér,

Palli var einn í heimi hér.

A-ha-ha, trúðu mér,

Palli var einn í heimi hér.

Og út á götu æddi hann, 

og ekki nokkurn þar hann fann.

Suður í búð hann síðan gekk,

og súkkulaðimola fékk.

A-ha-ha, trúðu mér,

Palli var einn í heimi hér.

A-ha-ha, trúðu mér,

Palli var einn í heimi hér.

Sofðu, unga ástin mín
Sofðu, unga ástin mín

úti regnið grætur.

Mamma geymir gullin þín,

gamla leggi og völuskrín.

Við skulum ekki vaka um dimmar nætur.

Það er margt sem myrkrið veit,

minn er hugur þungur.

Oft ég svartan sandinn leit

svíða grænan engireit.

Í jöklinum hljóða dauðadjúpar sprungur.

Sofðu lengi sofðu rótt,

seint mun best að vakna.

Mæðan kenna mun þér fljótt,

meðan hallar degi skjótt,

að mennirnir elska, missa, gráta og sakna.

Í leikskóla er gaman

Í leikskóla er gaman,

þar leika allir saman.

Leika úti og inni

og allir eru með.

Hnoða leir og lita, 

þið ættuð bara að vita,

hvað allir eru duglegir 

í leikskólanum hér.

Dvel ég í draumahöll
Dvel ég í draumahöll

og dagana lofa.

Litlar mýs um löndin öll

liggja nú og sofa.

Sígur ró á djúp og dal

dýr til hvílu ganga.

Einnig sofna skolli skal

með skottið undir vanga.

Lonníetturnar
Ég lonníetturnar lét á nefið,

svo lesið gæti ég frá þér bréfið,

ég las það oft og mér leiddist aldrei,

og lifað gæti ég ei án þín.

Tra-la-la-la-la-la ljúfa,

tra-la-la-la-la-la ljúfa.

Ég las það oft og mér leiddist aldrei,

og lifað gæti ég ei án þín.

Lítill heimur
Þar er gott að vera sem gleðin býr,

þar sem gerast sögur og ævintýr,

svona er veröldin okkar 

sem laðar og lokkar

svo ljúf og hýr.

Lítill heimur, ljúfur, hýr,

lítill heimur, ljúfur, hýr,

lítill heimur, ljúfur, hýr,

eins og ævintýr.
   Ríðum heim til Hóla
Ríðum heim til Hóla.

Pabba kné er klárinn minn,

kistill mömmu fákur þinn.

Ríðum heim til Hóla.

Ríðum út að Ási.

Ef við höfum hraðann á,

háttum þar við skulum ná.

Ríðum út að Ási.

Ríðum heim að Hofi.

Senn er himni sólin af

sigin ljós í vesturhaf.

Ríðum heim að Hofi.

Fimmeyringurinn
Ef að nú hjá pabba einn fimmeyring 
ég fengi,

fjarskalega hrifin og glöð ég yrði þá.

Ég klappa skyldi pabba og kyssa 
vel og lengi

og kaupa síðan allt sem mig langar til að fá.

Fyrst kaupi ég mér brúðu sem 
leggur aftur augun

og armbandsúrið fína af fallegustu gerð.

Og af því hvað hún mamma 
er orðin þreytt á taugum,

þá ætla ég að kaupa bíl í hverja sendiferð.

Hjólhest og járnbraut ég ætla að gefa Geira,

gríðarstóra flugvél ég kaupi fyrir Finn,

svo kaupi ég mér döðlur og súkkulaði og fleira

og síðan skal ég gefa pabba allan afganginn.

Í Hlíðarendakoti

Fyrr var oft í koti kátt,

krakkar léku saman.

Þar var löngum hlegið hátt,

hent að mörgu gaman.

Út um stéttar urðu þar

einatt skrýtnar sögur,

þegar saman safnast var

sumarkvöldin fögur.

Eins við brugðum okkur þá

oft á milli bæja

til að kankast eitthvað á

eða til að hlæja.

Margt eitt kvöld og margan dag

máttum við í næði

æfa saman eitthvert lag

eða syngja kvæði.

Bænum mínum heima hjá

Hlíðar brekkum undir

er svo margt að minnast á,

margar glaðar stundir.

Því vill hvarfla hugurinn,

heillavinir góðir,

heim í gamla hópinn minn,

heim á fornar slóðir.

     Grænmetissöngurinn
Þeir sem bara borða kjöt og bjúgu 
alla daga,

þeir feitir verða og flámæltir
 og fá svo illt í maga.

En gott er að borða gulrótina,

grófa brauðið, steinseljuna,

krækiber og kartöflur,

kálið og hrámeti.

Þá fá allir hraustan maga

menn þá verða alla daga

eins og lömbin úti í haga

     laus við slen og leti.
Við setjum svissinn á

Við setjum svissinn á og við kúplum gírnum frá

og við störtum og druslan fer í gang

Drun drun

Það er enginn vandi að aka bifreið

Ef að maður bara kemur henni í gang

Drun drun

Lagið um það sem er bannað 

Það má ekki pissa bak við hurð 
og ekki henda grjóti ofan´í skurð, 
ekki fara í bæinn og kaupa popp og tyggjó 
og ekki nota skrúfjárn fyrir sleikjó. 

Það má ekki vaða út í sjó 
og ekki fylla húfuna af snjó, 
ekki týna blómin sem eru úti´í beði 
og ekki segja "ráddi" heldur "réði". 

Þetta fullorðna fólk er svo skrítið, 
það er alltaf að skamma mann, 
þó maður geri ekki neitt, 
það er alltaf að skamma mann. 

Það má ekki skoða lítinn kall 
og ekki gefa ketti drullumall, 
ekki skjóta pabba með byssunni frá ömmu 
og ekki tína orma handa mömmu. 

Það má ekki hjóla inn í búð 
og ekki gefa litla bróður snúð, 
ekki fara að hlæja þó einhver sé að detta, 
-ekki gera hitt og ekki þetta! 

Þetta fullorðna......
Dagar og mánuðir
Sunnudagur, mánudagur, þriðjudagur,

miðvikudagur og fimmtudagur,

föstudagur og laugardagur

og þá er vikan búin.

Janúar, febrúar

mars, apríl, maí, júní, júlí, ágúst.

September, október, 

nóvember og desember.

Óli og Berta 

Óli fór til Bertu, bakaríistertu, 
og bað hana að kyssa sig. 
Þá sagði Berta, bakaríisterta: 
“Bara ef þú elskar mig!” 
Þá sagði Óli, sem var á hjóli, 
“Berta, ég elska þig!” 
Glöð sagði Berta, bakaríisterta, 
“Nú máttu kyssa mig!” 
(“kyss - kyss” (kysst út í loftið)) 
     Tönnin mín

Tönnin mín, tönnin mín

tönnin mín er hvít og fín.

Burstuð hún alltaf er




bæði þar og hér.

Borða góðan hollan mat

á tönnina ekki kemur gat

Tönnin mín, tönnin mín

alltaf hvít og fín







Tönnin er með gati hér

grátandi hún líka er.

Burstuð hún ekki var

hvorki hér né þar.

Karíus á henni sat

og hjó í hana stærðar gat.



Tönnin er með gati hér




grátandi hún er.

Skugginn minn
Ég á lítinn skrítinn skugga

skömmin er svo líkur mér,

hleypur með mér úti og inni,

alla króka sem ég fer.

Allan daginn lappaléttur

leikur hann sér kringum mig.

Eins og ég hann er á kvöldin

uppgefinn og hvílir sig.

Það er skrítið, ha ha ha ha

hvað hann getur stækkað skjótt,

ekkert svipað öðrum börnum,

enginn krakki vex svo fljótt.

Stundum eins og hugur hraður

hann í tröll sér getur breytt

     stundum dregst hann saman saman

svo hann verður ekki neitt.

Ryksugulagið
Ryksugan á fullu, étur alla drullu,

trallalara, trallalara, trallararamm.

Sópa burtu ryki með kústi og gömlu priki,

trallalara, trallalara, trallararamm.

Ef þú getur ekki sungið reyndu þá að klappa

og ef þú getur ekki klappað reyndu þá að stappa,

svo söngflokkurinn haldi sínu lagi

og syngi ekki sitt af hvoru tagi.

Út með allan skítinn svo einhver vilji lít´inn,

trallalara, trallalara, trallararamm.

Skúra, skrúbba og bóna, rífa af öllum skóna,

trallalara, trallalara, trallararamm.

Ef þú getur ekki sungið reyndu þá að klappa

og ef þú getur ekki klappað reyndu þá að stappa,

svo söngflokkurinn haldi sínu lagi

og syngi ekki sitt af hvoru tagi.

Syngjandi geng ég allstaðar

Syngjandi hér, syngjandi þar,
syngjandi geng ég allstaðar.

Sí og æ, æ og sí

aldrei fæ ég nóg af því.
 :,:Einu sinni ég átti kú. :,:
Hún sagði ekki mö, heldur ba ba bú.

Já, býsna skrýtin var kýrin sú.
 :,:Ég átti hund sem oft svaf fast. :,:
Og þegar rigndi og það var hvasst,

þá fékk hann alltaf gigtarkast.
 :,:Ég átti klár sem Kappi hét. :,:
Og ef ég hnakk minn á hann lét,

Hann út af lagðist  og stundi og grét.
 :,:Ég átti kött sem var klókur og vís. :,:

Hann var andvígur því að eltast við mýs,

en át bara kökur og rjómaís.
 :,:Ég átti hrút, og hann var grár. :,:

Svo skipti hann um lit, og eftir ár

hann orðinn var næstum því fjólublár.
 :,:Einu sinni ég átti geit. :,:
Hún fékkst aldrei til að fara á beit,

Því feimin hún var og undirleit

Allur Matur

Allur matur á að fara

upp í munn og ofan í maga.

Heyrið þið það, heyrið þið það,

svo ekki gauli garnirnar.

Það er leikur að læra
Það er leikur að læra,
leikur sá er mér kær
að vita meira og meira,
meira í dag en í gær.

Bjallan hringir við höldum
heim úr skólanum glöð,
prúð og frjálsleg í fasi,
fram nú allir í röð.
Lína langsokkur

Hér skal nú glens og gaman

við getum spjallað saman.

Gáum hvað þú getur,

vinur, gettu hver ég er.

Verðlaun þér ég veiti

ef veistu hvað ég heiti.

Vaðir þú í villu, þetta vil ég segja þér:

Hér sérðu Línu langsokk,

tralla hopp, tralla hei, tralla hopp sa-sa.

Hér sérðu Línu langsokk -   já, líttu  - það er ég.

Svo þú sérð minn apa,

minn sæta, fína, litla apa.

Herrann Níels heitir,

já – hann heitir reyndar það.

Hérna höll mín gnæfir,

við himin töfraborg mín gnæfir.

Fannstu annan fegri eða frægðarmeiri stað.

Hér sérðu Línu langsokk…

Þú höll ei hefur slíka,

ég á hest og rottu líka.

Og kúffullan af krónum

einnig kistil á ég mér.

Veri allir vinir,

velkomnir, einnig hinir.

Nú lifað skal og leikið, þá skal líf í tuskum hér.

A B C D 
A,b,c,d,e,f,g
Eftir kemur h,i,j,k
L,m,n,o einnig p
Ætla ég q þar standi hjá

R,s,t,u,v eru þar næst
X,y,z,þ,æ,ö
Allt stafrófið er svo læst
Í erindin þessi lítil tvö.
Bíólagið
Svarti Pétur ruddist inn í bankann, 
með byssuhólk í hvorri hönd. 
Heimtaði með þjósti peningana 
og bankastjórann hneppti í bönd 
Upp með hendur, niður með brækur, 
peningana, ellegar ég slæ þig í rot. 
Haltu kjafti, snúðu skafti, 
aurinn eins og skot.

Svarti Pétur brölti uppá jálkinn 
og þeysti burt með digran sjóð. 
Þeir eltu hann á átta hófa hreinum, 
auk Nonna sem rakti slóð.

Upp með hendur, niður með brækur... 

:,:Hesma, þúsma, mesma, vosma, kasma, isma,
hesma, þúsma, mesma, hosma? - Já!:,:

Þeir náðu honum nálægt Húsafelli, 
og hengdu hann upp í næsta tré 
Réttlætið það sigraði að lokum, 
og bankinn endurheimti féð.
Kvöldið er okkar

Kvöldið er okkar og vor um Vaglaskóg. 

Við skulum tjalda í grænum berjamó. 

Leiddu mig vinur í lundinn frá í gær, 

lindin þar niðar og birkihríslan grær. 

  

Leikur í ljósum 

lokkum og angandi rósum, 

leikur í ljósum 

lokkum hinn fagnandi blær. 

  

Daggperlur glitra, um dalinn færist ró. 

Draumar þess rætast sem gistir Vaglaskóg. 

Kveldrauðu skini á krækilyngið slær, 

kyrrðin er friðandi, mild og angurvær. 

  

Leikur í ljósum, 

lokkum og angandi rósum, 

leikur í ljósum, 

lokkum hinn þaggandi blær. 

 Súrmjólkursöngurinn

Ég er bara fimm ára og kenna á því fæ.

Klukkan sjö á morgnana er mér dröslað 
niður í bæ.

Enginn tekur eftir því þótt heyrist lítið kvein,

því mamma er að vinna og orðin allt of sein.

Súrmjólk í hádeginu og Cheerios á kvöldin,

mér er sagt að þegja meðan fréttatíminn er.

Það er misjafnt hvernig mennirnir notfæra sér völdin,

en eitt er víst að pabbi minn ræður öllu hér.

Svo inn á dagskólann mér dröslað er í flýti,

mig sárverkjar í handleggina eftir mömmu tog.

En þar drottnar dagmamma með ótal andlitslýti,

það er eins og hún hafi fengið hátt í hundraðþúsund flog. 

Súrmjólk í hádeginu og Cheerios á kvöldin,

  mamma er svo stressuð, þó mest á sjálfri sér.

  Súrmjólk í hádeginu og Cheerios á kvöldin,

  mér er sagt að þegja þegar fréttatíminn er.

Fatavísur
(lag: Gamli Nói)
Sumarfötin, sumarfötin setjum inn í skáp
Geymum þau í vetur og klæðum okkur betur.
Sumarfötin, sumarfötin setjum inn í skáp.

Þykku fötin, þykku fötin þykja best í snjó.
Þegar út við þjótum og karl úr snjó við mótum.
Þykku fötin, þykku fötin þykja best í snjó.

Pollafötin, pollafötin puðumst við nú í.
Úti regnið bylur, stétt og steina hylur.
Pollafötin, pollafötin puðumst við nú í.

Bráðum koma
Bráðum koma blessuð jólin
börnin fara að hlakka til.
Allir fá þá eitthvað fallegt
í það minnsta kerti´ og spil.

Hvað það verður veit nú enginn,
vandi er um slíkt að spá.
En eitt er víst að alltaf verður
ákaflega gaman þá.

Máske þú fáir menn úr tini,
máske líka þetta kver.
Við skulum bíða og sjá hvað setur
seinna vitnast hvernig fer.

En ef þú skyldir eignast kverið,
ætlar það að biðja þig
að fletta hægt og fara alltaf
fjarskalega vel með sig.
Í skóginum stóð kofi einn
Í skóginum stóð kofi einn,
sat við gluggann jólasveinn.
Þá kom lítið héraskinn
sem vildi komast inn.
"Jólasveinn, ég treysti á þig,
veiðimaður skýtur mig!
"Komdu litla héraskinn,
því ég er vinur þinn.
Gekk ég yfir sjó og land
Gekk ég yfir sjó og land
og hitti þar einn gamlan mann,
spurði hann og sagði svo:
Hvar áttu heima?
Ég á heima á Klapplandi, Klapplandi,
Klapplandi.
Ég á heima á Klapplandi,
Klapplandinu góða.

(Stapplandi, Grátlandi,Hnerrlandi Hlælandi,Hvísllandi og Íslandi). 

Skín í rauðar skotthúfur
Skín í rauðar skotthúfur
skuggalangan daginn,
jólasveinar sækja að
sjást um allan bæinn.
Ljúf í geði leika sér
lítil börn í desember,
inn í frið og ró, út í frost og snjó
því að brátt koma björtu jólin,
bráðum koma jólin.

Uppi á lofti, inni í skáp 
eru jólapakkar, 
titra öll af tilhlökkun 
tindilfættir krakkar. 
Komi jólakötturinn 
kemst hann ekki  í bæinn inn, 
inn í frið og ró, út í frost og snjó, 
því að brátt koma björtu jólin, 
bráðum koma jólin. 

Stjörnur tindra stillt og rótt, 
stafa geislum björtum. 
Norðurljósin loga skær 
leika á himni svörtum. 
Jólahátíð höldum vér 
hýr og glöð í desember 
þó að feyki snjó þá í friði og ró 
við höldum heilög jólin 
heilög blessuð jólin. 

Jólin alls staðar
Jólin, jólin alls staðar
með jólagleði og gjafirnar.
Börnin stóreyg standa hjá
og stara jólaljósin á.
Jólaklukka boðskap ber
um bjarta framtíð handa þér
og brátt á himni hækkar sól,
við höldum heilög jól.
Nú skal segja. 
Nú skal segja, nú skal segja 
hvernig litlar telpur gera: 
Vagga brúðu, vagga brúðu 
-og svo snúa þær sér í hring.

Nú skal segja 
Nú skal segja, nú skal segja 
hvernig litlir drengir gera: 
Sparka bolta, sparka bolta 
-og svo snúa þeir sér í hring.

Nú skal segja 
Nú skal segja, nú skal segja 
hvernig ungar stúlkur gera: 
Þær sig hneigja, þær sig hneigja
-og svo snúa þær sér í hring.

Nú skal segja 
Nú skal segja, nú skal segja 
hvernig ungir piltar gera: 
Taka ofan, taka ofan 
-og svo snúa þeir sér í hring.

Nú skal segja 
Nú skal segja, nú skal segja 
hvernig gamlar konur gera: 
Prjóna sokka, prjóna sokka 
-og svo snúa þær sér í hring.

Nú skal segja 
Nú skal segja, nú skal segja 
hvernig gamlir karlar gera: 
Taka í nefið, taka í nefið 
-og svo snúa þeir sér í hring.
Aattssjúu!!! 

Jólasveinar ganga um gólf

Jólasveinar ganga um gólf

með gildan staf í hendi
móðir þeirra sópar gólf
og flengir þá með vendi
Uppá hól stend ég og kanna;
níu nóttum fyrir jól
þá kem ég til manna.

Hátíð í bæ 

Ljósadýrð loftin gyllir
lítið hús yndi fyllir
og hugurinn heimleiðis leitar því æ
man ég þá er hátíð var í bæ.

Ungan dreng ljósin laða
litla snót geislum baðar
Ég man það svo lengi sem lifað ég fæ
lífið þá er hátíð var í bæ.

Hann fékk bók, en hún fékk nál og tvinna,
hönd í hönd þau leiddust kát og rjóð.
Sælli börn sjaldgæft er að finna
ég syng um þau mitt allra besta ljóð.

Söngur dvín svefnin hvetur,
systkin tvö geta ei betur
er sofna hjá mömmu ég man þetta æ
man það þá er hátíð var í bæ.

Jólasveinar einn og átta
Jólasveinar einn og átta,
ofan komu af fjöllunum,
í fyrrakvöld þeir fóru að hátta,
fundu hann Jón á Völlunum.
Andrés stóð þar utan gátta, 
það átti að færa hann tröllunum.
Þá var hringt í Hólakirkju
Öllum jólabjöllunum.

Magga litla og jólin hennar
Babbi segir, babbi segir: 
"Bráðum koma dýrðleg jól". 
Mamma segir, mamma segir: 
"Magga fær þá nýjan kjól". 
Hæ, hæ, ég hlakka til, 
hann að fá og gjafirnar. 
Bjart ljós og barnaspil, 
borða sætar lummurnar.

Í Betlehem
Í Betlehem er  Barn oss fætt:
Því fagni gjörvöll Adamsætt.
Hallelúja 

Það barn oss fæddi :/: fátæk mær 
Hann er þó dýrðar Drottinn skær. 
Hallelúja 

Hann var í jötu  lagður lágt,
en ríkir þó á himnum hátt.
Hallelúja 

Hann vegsömuðu  vitringar 
hann tigna himins herskarar.
Hallelúja 

Hann boðar frelsi' og  frið á jörð 
og blessun Drottins barnahjörð
Hallelúja 

Vér undir tökum  englasöng 
og nú finst oss ei nóttin löng.
Hallelúja

Vér fögnum komu  Frelsarans 
vér erum systkin orðin hans. 
Hallelúja 

Hvert fátækt hreysi  höll nú er
Því Guð er sjálfur gestur hér.
Hallelúja 

Í myrkrum ljómar  lífsins sól:
Þér, Guð sé lof fyrir gleðileg jól.
Hallelúja  

 

Bjart er yfir Betlehem 
Bjart er yfir Betlehem 
blikar jólastjarna. 
Stjarnan mín og stjarnan þín, 
stjarna allra barna. 
Var hún áður vitringum 
vegaljósið skæra. 
Barn í jötu borið var, 
barnið ljúfa kæra. 

Víða höfðu vitringar 
vegi kannað hljóðir 
fundið sínum ferðum á 
fjöldamargar þjóðir. 
Barst þeim allt frá Betlehem 
birtan undur skæra. 
Barn í jötu borið var, 
barnið ljúfa kæra. 

Barni gjafir báru þeir. 
Blítt þá englar sungu. 
Lausnaranum lýstu þeir, 
lofgjörð drottni sungu. 
Bjart er yfir Betlehem 
blikar jólastjarna, 
Stjarnan mín og stjarnan þín 
stjarna allra barna. 


Jólasveinninn kemur í kvöld

Nú hlustum við öll svo hýrleg og sett,
ekki nein köll því áðan barst frétt:
Jólasveinninn kemur í kvöld!
Hann arkar um sveit og arkar í borg
og kynja margt veit um kæti og sorg.
Jólasveinninn kemur í kvöld!
Hann sér þig er þú sefur,
hann sér þig vöku í.
og góðum börnum gefur hann
svo gjafir, veistu' af því.
Nú hlustum við öll svo hýrleg og sett,
ekki nein köll því áðan barst frétt:
Jólasveinninn kemur í kvöld! 

Með flautur úr tré og fiðlur í sekk,
bibbidíbe og bekkedíbekk.
Jólasveinninn kemur í kvöld!
Og brúður í kjól sem bleyta hvern stól,
flugvélar, skip og fínustu hjól.
Jólasveinninn kemur í kvöld!
Og engan þarf að hryggja
því allir verða með
er börnin fara' að byggja sér
bæ og þorp við jólatréð.
Hæ! Nú hlustum við öll svo hýrleg og sett,
ekki nein köll því áðan barst frétt:
Jólasveinninn kemur í kvöld.
Hinrik Bjarnason

Þá nýfæddur Jesú
Þá nýfæddur Jesú í jötunni lá
á jólunum fyrstu var dýrðlegt að sjá,
þá sveimuðu englar frá himninum hans
því hann var nú fæddur í líkingu manns.

Þeir sungu "hallelúja" með hátíðarbrag,
"nú hlotnast guðsbörnum friður í dag",
og fagnandi hirðarnir fengu að sjá
hvar frelsarinn okkar í jötunni lá.

Ég bið þig, ó Drottinn, að dvelja mér hjá,
að dýrðina þína ég fái að sjá,
ó blessa þú, Jesú, öll börnin þín hér,
að búa þau fái á himnum með þér.

Litla Jólabarn 
Jólaklukkur klingja,
kalda vetrarnótt.
Börnin sálma syngja
sætt og ofurhljótt.
Englaraddir óma
yfir freðna jörð.
Jólaljósin ljóma
lýsa upp myrkan svörð.

Litla jólabarn, litla jólabarn
ljómi þinn stafar geislum
um ís og hjarn.
Indæl ásýnd þín
yfir heimi skín,
litla saklausa jólabarn.

Ljúft við vöggu lága
lofum við þig nú.
Undrið ofursmáa
eflir von og trú.
Veikt og vesælt alið
varnarlaust og smátt,
en fjöregg er þér falið
framtíð heims þú átt.

Litla jólabarn.........

Er þú hlærð og hjalar,
hrærist sála mín.
Helga tungu tala
tærblá augu þín.
Litla brosið bjarta
boðskap flytur enn.
Sigrar mirkrið svarta
sættir alla menn.

Litla jólabarn..........
Nóttin sú var ágæt ein
Nóttin sú var ágæt ein,
í allri veröld ljósið skein,
það er nú heimsins þrautarmein,
að þekkja hann ei sem bæri.
Með vísnasöng ég vögguna þína hræri.
Snæfinnur snjókarl 
Snæfinnur snjókarl
var með snjáðan pípuhatt,
Gekk í gömlum skóm
og með grófum róm
gat hann talað, rétt og hratt.
"Snæfinnur snjókarl!
Bara sniðugt ævintýr,"
segja margir menn,
en við munum enn
hve hann mildur var og hýr.

En galdrar voru geymdir
í gömlu skónum hanns:
Er fékk hann þá á fætur sér
fór hann óðara í dans.
Já, Snæfinnur snjókarl,
hann var snar að lifna við,
og í leik sér brá
æði léttur þá,
-uns hann leit í sólskinið.

Snæfinnur snjókarl
snéri kolli himins til,
og hann sagði um leið:
"Nú er sólin heið
og ég soðna, hér um bil."
Undir sig tók hann
alveg feiknamikið stökk,
og á kolasóp
inn í krakkahóp
karlinn allt í einu hrökk.
Svo hljóp hann einn,
-var ekki seinn-
og alveg niðrá torg,
og með sæg af börnum söng hann lag
bæði í sveit og höfuðborg.
Já, Snæfinnur snjókarl
allt í snatri þetta vann,
því að yfir skein
árdagssólin hrein
og hún var að bræða hann.

Skreytum hús
Skreytum hús með greinum grænum, 
tra la la la la la la la la.
Gleði ríkja skal í bænum,
tra la la la la la la la la.
Tendrum senn á trénu bjarta,
tra la la la la la la la la.
Tendrum jól í hverju hjarta
tra la la la la la la la la.

Ungir, gamlir - allir syngja:
Tra la la la la la la la la.
Engar sorgir hugann þyngja,
tra la la la la la la la la.
Jólabjöllur blíðar kalla,
tra la la la la la la la la.
boða frið um veröld 
Heims um ból 
Heims um ból, helg eru jól, 
signuð mær son Guðs ól, 
frelsun mannanna, frelsisins lind, 
frumglæði ljóssins, en gjörvöll mannkind 
meinvill í myrkrunum lá 

Heimi í hátíð er ný, 
himneskt ljós lýsir ský, 
liggur í jötunni lávarður heims, 
lifandi brunnur hins andlega seims, 
konungur lífs vors og ljós 

Heyra má himnum í frá 
englasöng: Allelúja. 
Friður á jörðu því faðirinn er 
fús þeim að líkna, sem tilreiðir sér 
samastað syninum hjá 

Nú er Gunna á nýju skónum
Nú er Gunna á nýju skónum, 
nú eruað koma jól. 
Siggi er á síðum buxum, 
Solla á bláum kjól. 
Solla á bláum kjól 
Siggi er á síðum buxum, 
Solla á bláum kjól. 

Mamma er enn í eldhúsinu 
eitthvað að fást við mat. 
Indæla steik hún er að færa 
upp á stærðar fat. 

Pabbi enn í ógnarbasli 
á með flibbann sinn. 
"Fljótur, Siggi, finndu snöggvast 
flibbahnappinn minn". 

Kisu er eitthvað órótt líka, 
út fer brokkandi. 
Ilmurinn úr eldhúsinu 
er svo lokkandi. 

Jólatréð í stofu stendur, 
stjörnuna glampar á. 
Kertin standa á grænum greinum, 
gul og rauð og blá. 

Mamma ber nú mat á borð 
og mjallahvítan dúk, 
hún hefur líka sett upp svuntu, 
sem er hvít og mjúk.

Ég sá mömmu kyssa jólasvein
Ég sá mömmu kyssa jólasvein,
við jólatréð í stofunni í gær.
Ég læddist létt á tá
til að líta gjafir á,
hún hélt ég væri steinsofandi
Stínu dúkku hjá,
og ég sá mömmu kitla jólasvein
og jólasveinnin út um skeggið hlær.
Já sá hefði hlegið með
hann pabbi minn hefð'ann séð
mömmu kyssa jólasvein í gær. 
Jólasveinninn minn

Jólasveinninn minn,
jólasveinninn minn
ætlar að koma í dag
Með poka af gjöfum
og segja sögur
og syngja jólalag
Það verður gaman
þegar hann kemur
þá svo hátíðlegt er
Jólasveinninn minn,
káti karlinn minn
kemur með jólin með sér

Jólasveinninn minn,
jólasveinninn minn
ætlar að koma í kvöld
Ofan af fjöllum
með ærslum og köllum
hann labbar um um holtin köld
Hann er svo góður
og blíður við börnin
bæði fátæk og rík
Enginn lendir í
jólakettinum
allir fá nýja flík

Jólasveinninn minn,
jólasveinninn minn
arkar um holtin köld
Af því að litla
jólabarnið
á afmæli í kvöld
Ró í hjarta,
frið og fögnuð
flestir öðlast þá
Jólasveinninn minn,
komdu karlinn minn
kætast þá börnin smá.

Göngum við í kringum 
Göngum við í kringum einiberjarunn, 
einiberjarunn, einiberjarunn. 
Göngum við í kringum einiberjarunn, 
snemma á mánudagsmorgni. 

Svona gerum við er við þvoum okkar þvott, 
þvoum okkar þvott, þvoum okkar þvott, 
svona gerum við er við þvoum okkar þvott, 
snemma á mánudagsmorgni. 

Snemma á þriðjudagsmorgni: 
Vindum okkar þvott 
Snemma á miðvikudagsmorgni:
 Hengjum okkar þvott 
Snemma á fimmtudagsmorgni:
 Teygjum okkar þvott 
Snemma á föstudagsmorgni: 
Straujum okkar þvott 
Snemma á laugardagsmorgni:
 Skúrum okkar gólf 
Snemma á sunnudagsmorgni:
 Greiðum okkar hár 
Seint á sunnudagsmorgni: 
Göngum kirkjugólf

